
لە نێوانی )60( ساڵدا،
دوو هونەرمەندی كورد

قوتابخانە عالەمییەكانی وێنەی دەستا..! زۆر زۆر سپاسی 
برای خۆشەویستم كاكە ئازاد گیان ئەكەم، بە مناسەبەتی 

پیشانگەی قوتابیانەوە.« 
 )60( لە  بەر  بەختیار  جەمال  سەرنجەی  سووكە  لەم 
شێوەكارییەوە  هونەری  پەیامی  و  ئەرك  بارەی  لە  ساڵ 
نووسیویەتی، بۆمان دەردەكەوێت كە ئەو پێی وا بووە دەبێ 
بە  تایبەت  رێبازی  هونەری شێوەكاریی كوردی رێچكە و 
خۆی هەبێت، كە بتوانێ باش لە ژیان و سروشت و كەش 
و مرۆڤی كوردستانی، بە كێشە و مێژوویەوە بگات. پاشان 
ئەو  دابمەزرێت.  شێوەكاری  بواری  لە  كوردی  ستایلێكی 
تایبەتی  و  كوردی  قوتابخانەیەكی  هەبوونی  بە  باوەڕی 
شێوەكاری هەبووە، ئەم قوتابخانەیەی هونەری شێوەكارییش 
و  شارستانیەت  سیمای  پیشاندانی  بۆ  دەبێتە سەرچاوەیەك 
كولتووری كوردەواری، كە ئەو ناوی ناوە )رەوشتی تازەمان(، 

واتە ژیار و شارستانیەتی نوێی كوردستان.
هونەرمەندی  پرۆژەیەكی  بە  پەیوەستە  دووەمیش  بابەتی 
هونەرمەندەی  ئەم  گونەشتەكین.  ئەحمەد  كورد  گەورەی 
لە  پێشتر  جیهانییە.  هونەرمەندێكی  كوردستان  باكووری 
)گوڵان(دا  لە  هەر  بابەتێكم  )گونەشتەكین(ـەوە  بارەی 
بڵاو كردەوە. گوتاری دیدەیی ئەم هونەرمەندە لە ئاستێكی 
نوێیە  قوتابخانەیەكی  یان  شێواز  داهێنەری  ئەو  باڵادایە. 
ئەو  واتە  شێوەكاریدا.  هونەری  هاوچەرخی  مێژووی  لە 
خواستەكەی جەمال بەختیاری بەدی هێناوە. لە داڕشتنی 

تابلۆ و جێبەجێ كردنی پرۆژەی هونەریدا، ئایدیا 

بوارەكە  رەخنەگرانی  ئێمەی  شتێك،  هەر  لە  بەر  رەنگە 
باوەڕمان وا بێت، كە هونەری شێوەكاری بەشێكی گرنگ 
و كارایە لە گوتاری دیدەیی و زمانی ستاتیكا و جوانی. 
نەك هەر ئەوە، بەڵكوو پێشمان وایە هونەری شێوەكاری كرۆك 
هەردەم  شێوەكاریش  هونەرمەندی  ستاتیكایە.  گرێژەنەی  و 
بەشێكە لە مێژووی ئان و ساتی ژینگە و جوگرافیاكەی 
خۆی. بۆ گەلێكی وەك كورد، كە لە حاڵەتێكی تایبەتمەندی 
مێژوودا دەژی، هونەرمەندانی شێوەكاری ئەم گەلە پەیوەست 
و  چێوە  هەلومەرجەش  ئەو  دەبن.  تایبەت  هەلومەرجی  بە 

سنوورێك بۆ گوتاری جوانی ئەوان دیاری دەكات. 
قسە تا وابەستە بە نموونەی راستەقینەی و چیرۆكەكانی 
و  خوێنەر  زەینی  تەلی  لە  هێندە  رەنگە  نەكەین،  ژیانی 
بیسەر نەدات. جا بۆ پیشاندانی شان و شكۆی ئەو هونەرە 
بەشێك  نیشتمانیانەی  و  نەتەوەییانە  و  مرۆییانە  رەنجی  و 
لە هونەرمەندانی شێوەكاری كورد، پەنا بۆ هێنانەوەی دوو 
نموونە دەبەم. لەم دوو نموونەیەدا كە نێوانیان )60( ساڵی 
تێكۆشانێكی  كورد چ  شێوەكارانی  كە  دەردەكەوێت  تەواوە، 
بە  كردندان  باڵای قسە  پێگەیەكی  لە چ  كردووە،  بەرزیان 
دوو  بە  پەیوەستن  نموونەكەش  هەردوو  ستاتیكا.  زمانی 
چالاكیی هونەرییەوە، یەكەمیان لە ساڵی 1957دا لە شاری 
شاری  لە  2017دا  ساڵی  لە  دووەمیشیان  بووە،  سلێمانی 

ئەستەنبووڵ رووی داوە. 
پێشەنگ  هونەرمەندی  نووسینێكی  یەكەمیان  نموونەی 
جەمال بەختیارە )سلێمانی- 1925(، رۆژی 1957/7/12 لە 
دەفتەری پیشانگایەكی تایبەت بە قوتابیان، كە هونەرمەندی 
پێشەنگ ئازاد شەوقی سەرپەرشتیی كردووە، نووسیویەتی. 
سلێمانی  لە   )1957/7/13 تا   6( رۆژانی  لە  پیشانگاكە 
كراوەتەوە. وا دیارە جەمال بەختیار رۆژی 7/12 سەردانی 
پیشانگاكەی كردووە، بە ناونیشانی )من هونەرپەرستم( ئەم 
سەرنجانەی دادێی لە دەفتەری پیشانگاكەدا نووسیویەتی:

»ئێمە ئەمانەوێ هونەری وێنە لە سولەیمانیا و وڵاتەكەمانا 
رێگایەكی تەعبیریی تایبەتی هەبێ و شێوەیەكی ناسراوی 
بە مەشاكیل  ئادەمیزاد  و  جەو  و  ژیان، سروشت  لە  هەبێ 
كە  سەرچاوەیەی  ئەو  ئەبینرێ  ئەنجاما  لە  مێژوویەوە.  و 

دامەزراندنی  بۆ  ئەقوڵێ  هەڵ  تیا  تازەمانی  رەوشتی 
چۆن  وێنەدا،  لە  تایبەتی  كوردیی  قوتابخانەیەكی 
لە  ئەكا  داگیر  خۆی  بۆ  مناسب  جێگایەكی 

تاریق كارێزی و بیرۆكەی زۆر بەرز دەخاتە روو. دواترین پرۆژەی هونەریی 
كە  )كوستانتینی(،  دیواربەندی  گەورە  لە  بوو  بریتی  ئەو 
لە یەكێ لە مۆڵەكانی شاری ئەستەنبووڵ جێبەجێی كرد. 

ئەحمەد  كورد  هونەرمەندی  دیواربەندەكەی  پرۆژە 
توندڕەوی  كەسانی  ناڕەزاییەكی  رووبەڕووی  گونەشتەكین 
ئایینی و رەگەزپەرستی تورك بووەوە. ئەم هونەرمەندە دەڵێ 
»بەرانبەر بە هونەر، لە توركیادا زۆر كەم لێبوردەیی هەیە.« 
هونەرمەندێكی  ئەوەی  لەبەر  »هەندێك  وایە  پێی  ئەو 
لەگەڵدا  هەڵسوكەوتم  توندڕەوانە  زۆر  دەبینی  كوردستانیم، 
دەكەن.« ئەم هونەرمەندەی باكووری كوردستان نایشارێتەوە، 
بەڵام  لە هونەرەكەی دەگرن،  رێز  كە گەلێك كەسیش هەن 
لا  )كوستانتینی(یان  ئەو  رەنگینەكەی  و  مەزن  دیواربەندە 
ئەم  دێت.  پێك  مەزن  )نامە(ی  پارچە   13 لە  كە  برد، 
دیواربەندە مەزنە تەنیا دوای پێنج كاژێر لە دانانی، لە نێو 

شاری ئەستەنبووڵ لا درا. 
بوو،  ئەوە  گونەشتەكین  دیواربەندەكەی  لادانی  بەهانەی 
كە  گوتەوە،  ئەوەیان  دروشمی  توندڕەو  كەسی  هەندێ 
شاری ئەستەنبووڵ لە ساڵی 1453وە، كە لە لایەن توركی 
بووە.  ئەستەنبووڵ  ناوی  هەر  كراوە،  داگیر  عوسمانییەوە 
پێشتریش كەناڵێكی ئاسمانیی رەوت ئیسلامی هەڕەشەیەكی 
بە  ئەستەنبووڵ  ناوی  بەوەی  سەبارەت  كرد،  توندی 
ئیمپراتۆریەتی بیزانسییەوە گرێ بدرێت، هەرچەندە پەیڤی 
ئەستەنبووڵ )ئیستەنپولین: ئیستانپولین( بۆ خۆی پەیڤێكی 
یۆنانییە،  بیزانسیی  دەستەواژەیەكی  بەڵكوو  نییە،  توركی 
واتاكەشی »بەرەو شار: لە نێو شار«ە. روونتر 
بڵێین، ئەگەر كوستانتینا ناوێكی بیزانسی 
ناوێكی  هەر  ئەستەنبووڵیش  خۆ  بێت، 

بیزانسی یۆنانییە، نەك توركی.
كورد  هونەرمەندی  رووەوە،  لەم  هەر 
گونەشتەكین دەڵێ »ژمارەیەكی زۆر 
هەن،  توركیا  لە  سەرگەرم  خەڵكی 

بیر  بە  تەنانەت  دەخوێننەوە،  مێژوو  نە  و  كتێب  نە  ئەوان 
لە  رێز  نە  ئەوان  واتای  بە  نین،  ئاشنا  باوەڕی خۆشیان  و 
فەرموودەی پێغەمبەر و نە رێز لە قسەكەی سوڵتان محەمەد 

فاتیح دەگرن، دەشڵێن ئێمە نەوەی عوسمانییەكانین.«
گونەشتەكین هەر لە هەولێرەوە بیگرە تا دەگاتە نیویۆرك، 
وەك هونەرمەندێكی جیهانی تابلۆ و بەرهەمەكانی نمایش 
كراون، دەشڵێ فەرموودەیەكی پێغەمبەر )د خ( هەیە تێیدا 
مژدەی فەتحكردنی ئەستەنبووڵ لە ئایندەدا لە سەر دەستی 

موسڵمانێك داوە. 
ناوی  كە  دەكاتەوە،  روونیشی  كوردە  هونەرمەندە  ئەم 
كوستەنتینە بە درێژایی سەردەمی عوسمانی بە شێوەیەكی 
هاتووە،  بەكار  پایتەختی خەلافەتی عوسمانی  بۆ  فەرمی 
لە سەر دراوی عوسمانیش دەنووسرا )سكەی كوستەنتینە(
كە  بوو  توركیادا  كۆماری  راگەیاندنی  سەردەمی  لە  یە. 

كوستەنتینە وەلا نرا و ئەستەنبووڵ جێگیر كرا. 
بن  لە  هونەرەكەشی  سەروەری  بێ  نەتەوەی  ئاشكرایە، 
باری هەڕەشەدا دەبێت. بۆ ئەوەی شكۆی هونەری كوردی 
قەوارەیەكی  پێویستە  نەشكێ،  كوردستان  شێوەكارانی  و 
تێدا  نیشتمانی  ئاڵای  هەبێت،  سیاسی  سەربەخۆی 

بشەكێتەوە، شكۆی هونەریشی تێدا رابگیرێ.

بــەم دواییــە خانمە ئەكتەری ناســراوی بەرتیانی كیت 
وینســلت رووبەڕووی هێرشــێكی توندی ژینگەپارێزان و 
چالاكانی بواری ژینگە بووەتەوە، ئەمەش دوای ئەوەی 
جارێكــی دیكــە رایگەیاند بە نیــازە دیوارێكی دەریایی 
گــەورە لە دار دروســت بكات بــە درێژایی 500 مەتری 

چوارگۆشە بۆ پاراستنی ماڵی خۆی.
كیتــی تەمــەن 42 ســاڵ لــە ســاڵی 2015 رایگەیاند 
بــە نیــازە بــۆ پاراســتنی ماڵــی خــۆی لە نغــرۆ بوون و 
خــوران دیوارێــك درووســت بــكات بە دار كــە بڕی 4،1 
ملیــۆن جونەیهی ئیســترلینی تێدەچێت،بــەڵام بە هۆی 
هێرشی چالاكوانانی بواری ژینگە وازی لەو بیرۆكەیە 
هێنــا، بــەڵام لــەم رۆژانــە دووبــارە دووپاتــی كــردەوە كە 
دیوارەكە تەواو دەكات، چالاكوانانی بواری ژینگە كیت 
بە هەرەشە كردن لە ژیانی زەریاكان تۆمەتباریان كرد و 

داوایــان لێكرد واز لەو بیرۆكەیە بهێنێت و 

ئەگەر بەردەوام بێت لەو كارە ئەوا دەست بە خۆنیشاندان 
دەكەن دژی كیت و هەڵمەتێكی بەهێزیش دەست پێدەكەن 

لە میدیاكان.
كیــت كــە لەگــەڵ هاوســەر و ســێ منداڵەكــەی لــە 
خانووەكــی گــەورەدا دەژیــن رایگەیانــد: كارەكانی هیچ 
هەرەشــەیەك لەسەر ژینگە درووست ناكات و بەگوێرەی 
مەرجەكانــی ژینگــە و تەندروســتی دەبێــت و بــە نیــازە 
داری بەڕوو بەكار بهێنێت لە درووســتكردنی ئەو دیوارە 
بۆیــە پێویســت نــاكات چالاكوانانــی ژینگــە نیگــەران 
بــن، هەروەهــا پێویســتە خانووەكــەی خۆم لە مەترســییە 

سروشتییەكان بپارێزم.

دی كرۆز بیری لە 
خۆكوشتن كردۆتەوە

خانمە ئەكتەری ناســراوی بەریتانی كیرا نایتلی لە 
میانەی كاروانی هونەری بەردەوامی دوور و درێژیدا 
بەوە ناســراوە كە بە گۆڕینی لۆكی قژی جەماوەر و 
هەوادارانی سەرسام دەكات، ئەوەش هۆكارەكەی زیاتر 

بۆ ئەو رۆڵانە دەگەڕێتەوە كە پێی دەسپێردرێ.
نایتلــی هەندێــك جار بە قــژی درێژ دەركەوتووە كە 
 ،)”Pride And Prejudice( دوایینیــان رۆڵی لە فیلمی
بەڵام لە زۆر رۆڵەكانی بە قژی كورت بووە، لەم بارەوە 
 )In style( نایتلــی لــە دیمانەیەكی لەگەڵ گۆڤــاری
دەڵێ: باجی ناوبانگ و رۆڵە سەرنجڕاكێشەكانم زۆر 
داوە و بەشی زۆریشی قژم بووە، چونكە ئەو رۆڵانەی 
بــە مــن ســپێردراون كاریگەرییەكــی نەرێنیی لەســەر 
تەندروســتی قــژم هەبــوو و بووەتــە هــۆكاری كەوتنی 

و كــەم بوونــەوەی، مــن ناچــار دەبــووم هەمیشــە 

زۆر لە ئەكتەرە ناسراوەكان هەمیشە دووچاری حاڵەتی 
ســەختی دەروونی دەبنەوە بە هۆی گرفت و ئاســتەنگ 
لــە ژیانیانــدا، یــان بــە هۆی هەســتكردن بــە تەنیایی و 
چەنــد حاڵەتێكــی دیكــەوە كــە رووبەڕوویــان دەبنــەوە و 
زۆر جــار دەگاتــە ئاســتی خۆكوشــتن، یــان بیــر كردنەوە 

لە خۆكوشتن.
خانمە ئەكتەری هیندی ئەلیانا دی كرۆز یەكێكە لەوانە 
كە تووشی ئەم حاڵەتە بووەتەوە و لەم بارەوە رایگەیاند: بە 
هۆی تووشبوونم بە خەمۆكی و چەند حاڵەتێكی دیكەی 
جەســتەیی زۆر جار بیرم لە خۆكوشــتن كردۆتەوە و زۆر 
جاریش ئەم حاڵەتە پەیوەندی بە جەستەی منەوە هەبووە، 
بەڵام بە تێپەڕبوونی كات و قبووڵكردنم بە جەستەی خۆم 
باری دەروونیم باشتر بووە و ئەم بیرۆكەیەم بە لاوە ناوە.

ئەلیانا بەشــداری لە 21یەمین كۆنگرەی تەندروســتی 
عەقڵــی كــرد كە لــە نیودلهــی ئەنجامــدرا و خەڵاتێكی 

رەنگی قژم بگۆڕم و تا ئێستا پێموایە قژم بە هەموو 
رەنگەكان رەنگ كردووە، ئەم بۆیە بەردەوامەش دەبێتە 

هۆی لاواز كردن و رووتانەوەی قژم.
نایتلی هەروەها دەڵێ: هەستێكی ناخۆش و بێزاركەر 
بوو كاتێك بینیم قژم هێواش هێواش لاواز دەبێت، بۆیە 
ناچــار بــووم لــە مــاوەی پێنج ســاڵی رابــردوو بارۆكە 
بەكار بهێنم لە رۆڵەكانم ئەمەش باشــترین كار بوو لە 

ماوەی رابردوودا ئەنجامم دابێت.
ئاماژەی بەوەش كرد كە لە دایكبوونی منداڵەكەی 
لە ســاڵی 2015 یارمەتیدەرێكی باش بوو بۆ دووبارە 

ژیاندنــەوەی قژی و ئێســتا خەریكە دووبارە 
قژی بەهێز دەبێتەوە.

تایبەتــی پێشــكەش كــرا لــە 
ئەنجامــی هەوڵەكانی بۆ وشــیاركردنەوە 

لە نەخۆشــییە دەروونییەكان لە میانەی كۆنگرەكە. 
بەم بۆنەیە وتی: من ئێستا كەسێكی زۆر وشیارم و تەنیا 
دەمــەوێ لەلایــەن دەوروبــەرم بــە گشــتی قبــووڵ بكرێم، 
هەروەهــا بــە پێویســتی دەزانم زۆر سوپاســی دایكم بكەم 
كە گەورەترین پاڵپشــتم بوو، ئەگەر پاڵپشــتیی بەردەوام و 
هاندانــی ئــەو نەبوایــە دوور نییە كۆتاییــم بە ژیانی خۆم 

بهێنابایە.
ئەلیانــا یەكــەم جــار لــە ســاڵی 2012 بەشــداری لــە 
فیلمێكــدا كــرد لەگەڵ هەر یەكە رانبیر كاپوور و بریانكا 
شــوپرا، هەروەهــا لــە فیلمەكانــی دیڤاداســو و بۆكیریش 

رۆڵی هەبووە.

ــتانییەوە رووتان كردە  ــ ــە ژینگەیەكی كوردس ــ ــەو كاتەی ل ــ * ئ
ــە وڵاتی  ــ ــە ب ــ ــدا ك ــ ــــی هۆڵەن ــــی بەتایبەت ــــی ئەوروپ ژینگەیەك
ــەم دوو ژینگەیە چــــۆن لە زهنی  ــ ــراوە، ئ ــ گــــوڵ و جوانی ناس

دەكرێت؟ ــەراورد  ــ ب تۆدا 
ــانەی  ــ ــە، ئەو كەس ــ ــە خۆشــــی و ناخۆشــــیی هەی ــ - بەراوردەك
ــردووە، رەنگە ئەو  ــ ــەوە و رایان نەك ــ ــتان ماونەت ــ ــە لە كوردس ــ ك
ــۆ نموونە من و  ــ ــە دەرەوە هەیە، ب ــ ــــن كە ل ــییانە نەبین ــ ناخۆش
ــوو، ئەم  ــ ــە دەنگــــی هەلیكۆپتەر دەب ــ ــە گوێمان ل ــ ــەم ك ــ براك
ــاردەوە،  ــ ــاند و لە ژێر مێز خۆمان دەش ــ دەنگە ئێمەی دەترس
ــدا كە  ــ ــە هۆڵەن ــ ــان ل ــ ــاڵی یەكەمم ــ ــد س ــ ــە چەن ــ ــا ل ــ هەروەه
ــان  ــ ــــی ئاگرینی ــاڵان یاری ــــی ســــەری ســ ــە ئاهەنگەكان ــ ل
و  ــاین  ــ دەترس ــوو  ــ دەب ــــێ  ل ــان  ــ ــە گوێم ــ ك ــدەوە،  ــ دەتەقان
ــییەكان ئەوە  ــــی دەنگــــی تەقەیە، بەڵام خۆشــ واماندەزان
ــوو روویەكەوە  ــ ــە هەم ــ ــە وڵاتێك ل ــ ــــۆ دەچیت ــوو كە ت ــ ب

سەلامەتی.
ــۆڵۆیان داوەتە  * كاتێك لە نێو بیســــت مندالأ ســ
ــوە پێت دەڵێن هونەرمەند هەســــتت چی  ــ و لەوێ

بوو؟
ــە گۆرانی  ــ ــەم ب ــەوەی دەســــت بكــ ــ ــــش ئ - پێ
ــێك هەموومان  ــوردی لە كۆرســ ــ ــە زمانی ك ــ ب
ــان وەكو یەك  ــ ــان جلوبەرگم ــ ــــن، هەمووم ــداڵ بووی ــ من
ــەو منداڵانەی  ــ ــۆڵۆیان دەدا ب ــاوە ســ ــ ــە ن ــ ــاوە ب ــ ــوو، ن ــ ب
ــۆڵۆم  ــبەختانە منیش ســ ــوو، خۆشــ ــ ــان خــــۆش ب ــ دەنگی
ــــی  ــە زمان ــ ــەو كات ب ــ ــــدی وت، ئ ــــی هۆڵەن ــە زمان ــ ب

نەموت. ــــزی  ئینگلی
* چۆن و كەی دەستت بە گۆرانی وتن كرد؟

ــە گۆرانی  ــ ــتم ب ــ ــێكدا دەس ــم لە نێو پاســ ــ ــم بڵێ ــ - دەتوان
ــداریكردن  ــتین بۆ بەشــ وتن كرد، بەرەو ئەڵمانیا دەڕۆیشــ
ــێكی زۆر  ــوردان، بۆیە حەماســ ــ ــاندانێكی ك لە خۆپیشــ
ــەكەدا  ــەكەدا دروســــت ببوو، هەر لە نێو پاســ لە ناو پاســ
ــە هونەرمەندێكــــی  ــ ك ــــی  ــەواد مەروان ــ ج ــەد  ــ هونەرم
ــوو دەســــتی  ــ ــــش ب ــەر ئەوی ــ ــتانە و ه ــ ــووری كوردس ــ باك
ــەرەوە، لە نێو  ــ ــواری هون ــ ــە نێو ب ــ ــــی هێنای ــم و من ــ گرت
ــە با بێتە پێشەوە،  ــەكەدا وتیان كێ دەنگی خۆشــ پاســ

چۆپی فەتاح: 

لە نێو پاسێك 
گۆرانیم گوت و لەوێش 
دەستم پێكرد

ــە راســــتی  ــ ــــی ب ــەواد وت ــ ــم وت كاك ج ــ ــووم و گۆرانی ــە چــ ــ ك
ــەر ئەوەش  ــ ــــۆن و گۆرانی بڵێی، ه ــۆ تەلەفزی ــ ــــت ب ــــێ بچی دەب
ــم لەگەڵ كاك جەواد كردووە  ــ ــردووە كە زۆربەی دۆیتەكان وایكــ

ئەڵمانیا. ــە  ــ ل بەتایبەتی 
ــەن، دەڵێن لووت و  ــ ــتەرگەری تۆ دەك ــە نەشــ ــ ــیار ل ــ * زۆر پرس
ــتەرگەری جوانكاری بۆ كراوە،  ــو و چەناگەی هەموو نەشــ ــ لێ

ــتە؟ ــە زاری خۆتەوە بزانین چەندی راســ ــ ــەز دەكەین ل ــ ح
ــتە و زۆری راســــت  - ئەوەی لەو بارەوە دەگوترێت كەمی راســ
ــا لووت  ــ ــــۆ كردبێت تەنی ــتەرگەریم ب ــن نەشــ ــ ــەوەی م ــ ــە، ئ ــ نیی
ــــەی زۆری خانمەكان  ــو زۆرب ــ ــــش وەك ــە منی ــە، چونكــ ــ و ددانم
ــە روومەتم،  ــ ــردووە، ن ــ ــوم ك ــ ــــەڵام نە لێ ــم، ب ــ ــوان ب ــ ــە ج پێمخۆشــ
ــوم بەرز بۆتەوە،  ــ ــەوەی ددانم كردووە، تۆزێك لێ ــ ــە لەبەر ئ رەنگــ

ــە. ــم پێیخۆشــ ــــت من خۆم رازیم و دڵیشــ ــتی بێ ــەوەی راســ ــ ئ
ــە  ــ ك ــە  ــ چیی ــدەكان  ــ هونەرمەن ــە  كچــ ــــۆ  ب ــــت  ئامۆژگاری  *
ــە و بەرنامەكان؟ ــ ــاژ دەدەن لە بۆن ــ ــاد بە مكی ــ ــــی زی گرنگییەك
ــار و  ــێواز و روخســ ــ ــە ش ــ ــێك گرنگــــی دەدات ب ــوو كەســ ــ - هەم
ــێوازی خــــۆی، من هەموو  ــ جلوبەرگــــی خــــۆی هەر یەكە بەش
ــــی  ــاو جانتایەك ــ ــە ن ــ ــم ل ــ ــتەكانی جوانكاری ــاژ و كەرەســ ــ مكی
ــە یان لە  ــ ــایی رۆژان ــــی ئاســ ــە ژیان ــ ــرم چ ل ــدا هەڵدەگــ ــ بچووك
ــە كە  ــــی وێنەگرتنی كلیپ و بەرنامەكانیش، من پێم باشــ كات
ــان بدەن، بەڵام نەگاتە  ــ گشــــت خانمانی كورد گرنگی بە خۆی
ــە  ــــن، چونكــ ــج ب ــ ــە گەن ــ ــــی ك ــــی، بەتایبەت ئاســــتی زیادەڕۆی
ــە كاری  ــ ــە ك ــ ــەوە نیی ــ ــتم ئ ــ ــە، مەبەس ــ ــورد زۆر جوان ــ كچــــی ك
ــەز دەكەم  ــ ــــەڵام ح ــە، ب ــ ــوان نیی ــ ــتان ج ــ ــتگاكانی كوردس ئارایشــ
ــوان بكەن. ــ ــــن، خۆیان چۆن خۆیان ج ــــش فێر ب ــــی كوردی كچان
ــــۆڕە كۆمەڵایەتییانە چین كە  ــەو ت ــ ــن بزانین ئ ــ ــەز دەكەی ــ * ح
ــتا تووشــــی گرفتیان  ــا ئێســ ــ ــا ت ــ ــــی و ئای ــان دەهێن ــ ــۆ بەكاری ــ ت

كردوویت؟
ــیال میدیاكان زۆر فراوان بوون، بەڵام پێویستە  ــتا سۆشــ - ئێســ
ــۆ نموونە  ــ ــەریان، ب ــەردەوام بی لەســ ــ ــــی ب ــان دەهێن ــ ــە بەكاری ــ ك
ــــرێ دوو مانگ  ــبوكت هەبێت، ناك ــــی فەیســ ــەر ئەكاونت ئەگــ
ــبوك و تویتەرم  ــــن فەیســ ــەوە، م ــ ــــاو نەكەیت ــــك ب ــــچ هەواڵێ هی
ــدراوە، هەروەها  ــ ــینەكەی لێ ــانەی راســــتی شــ ــە نیشــ ــ ــە ك ــ هەی
ــاڵ  ئۆفیشــ ــــی  ــاوی چۆپ ــ ن ــە  ــ ب ــەوە  ــ كردۆت ــم  ئەنستگرامیشــ

ــناپ  ــدا بڵاوكردۆتەوە، ســ ــ ــە و ڤیدیۆیەكم تێی ــ ــد وێن ــ ــە چەن ــ ك
ــــی خۆمە و  ــە نزیكەكان ــــۆ كەســ ــا ب ــ ــە تەنی ــ ــە ك ــ ــم هەی چاتیشــ
ــە  ــ ــە ك ــ ــم هەی ــــی دڵسۆزیشــ ــەرە. هاوڕێیەك دوازدە كەســــی لەســ
ــات، منیش وەك  ــ ــەوە و بەڕێوەی دەب ــ ــــی كردۆت ــــی فاینەك چۆپ
ــەوەی ئەكاونت  ــ زۆربەی هونەرمەندان تووشــــی كێشــــەی كردن
ــە ناوی من  ــ ــــت زۆرە كە ب ــۆم بوومەتەوە، ئەكاون ــ ــاوی خ ــ ــە ن ــ ب
ــــۆی دەردەكەوێت كە  ــــش وردە وردە ب ــــەڵام خەڵكی ــەوە، ب ــ كراوەت

ــــی خۆمە. ــــت ه ــە ئەكاون ــ كام
ــم و چۆپی ئەگرم( دەكرێت  ــ ــە گۆرانی )چۆپی ــ ــاس ل ــ * زۆر ب
ــە و چ  ــ ــێوازەكەی چۆن ــ ــە، ش ــ و هەوادارێكــــی زۆریشــــی هەی

ــە هەیە ؟ ــ پەیامێكــــت لەو گۆرانیی
ــــی  هەڵپەڕكێ ــــی  گۆرانییەك ــرم  ئەگــ ــــی  چۆپ و  ــم  ــ چۆپی  -
ــە و تێیدا باس لە  ــتانە، گۆرانییەكی خۆشــ ــ ــووری كوردس باشــ
ــووە كە من زۆر  ــ ــەم، بیرۆكەی گۆرانییەكە لەوە هات ــ ــۆم دەك ــ خ
ــەرچۆپی بگرم،  ــــی ســ ــەم، بەتایبەت ــ ــــێ دەك ــە هەڵپەڕك ــ ــەز ل ــ ح
ــــش زۆری بە  ــوو، دیارە جەماوەری ــ ــەوەوە بیرۆكەكە دروســــت ب ــ ل
ــووە، بەتایبەتی گەنجەكان، ئەمەش مایەی خۆشــــحاڵی  ــ دڵ ب

. منە
ــــن و دژە ئەڤین هەیە، مەبەســــت لەو  ــیدییەكەت ئەڤی ــە ســ ــ * ل

ــە چییە؟ ــ دژە ئەڤین
ــیدیت هەبێت دەربڕی  - مەرج نییە هەرچی گۆرانییەك لە ســ
ــتە بۆ خەڵكیش  هەســــت و ســــۆزی خۆت بێت، زۆر جار پێویســ
ــــن هەڵیدەبژێرم،  ــتانەی كە م ــــی، بۆیە ئەو تێكســ ــــی بڵێ گۆران
ــــن هاتبێت،  ــەر م ــدا بێت كە بەســ ــ ــە حاڵەتێكــــی تێ ــ ــەرج نیی ــ م

ــەیری خەڵك بە گشــــتی دەكەم. ــو من ســ بەڵكــ
ــــەی لە كوێ  ــاران حەز دەك ــ ــقە و ب ــەورە تریشــ ــ ــــی ه ــە كات ــ * ل

؟ بی
- پێمخۆشە لە كاتی باران و هەورە تریشقە لە دەرەوە بم.

ــــەی، بیرت  ــم دەك ــ ــە فیل ــ ــەز ل ــ ــەوەی زۆر ح ــ ــــی ئ ــە حوكم ــ * ب
ــان لاوەكی لە  ــ ــەرەكی، ی ــەوە وەك ئەكتەرێكی ســ ــ ــەوە نەكردۆت ــ ل

ــداری بكەی؟ ــدا بەشــ فیلمێكــ
ــراوە كە لە كاری  ــم لێكــ ــرم لێكردۆتەوە و داواشــ ــ ــان بی ــ - بێگوم
ــەو ئۆفەرانەی هەبوون، زۆر  ــ ــداری بكەم، بەڵام ئ نواندندا بەشــ

ــــك نەكەوتووە. ــم نەبوون بۆیە رێ ــ بە دڵ

چۆپی فەتاح یەكێكە لەو خانمە هونەرمەندە كوردانەی كە لە ماوەی 
چەند ساڵی رابردوودا توانیویەتی لە نێو گۆڕەپانی هونەری كوردیدا وەك 

ناوێك دەربكەوێت و بوونی خۆی وەك هونەرمەندێكی 
سەركەوتوو بسەلمێنێت، جگە لە زمانی كوردی، بە 

زمانەكانی ئینگلیزی و هۆڵەندیش گۆرانی وتووە و تا 
ئێستا خاوەند چەندین ئەلبوومە، لەم دیمانەیەدا چۆپی 

باس لە چەند لایەنێكی تایبەت بە ژیانی خۆی و 
چۆنیەتی هاتنی بۆ نێو بواری هونەر دەكات.

دیمانە/ زیاد كەریم

ئەوەی من نەشتەرگەریم بۆ 
كردبێت تەنیا لووت و ددانمە، 

چونكە منیش وەكو زۆربەی 
زۆری خانمەكان پێمخۆشە جوان 
بم، بەڵام نە لێوم كردووە، نە 

روومەتم

ئەو تێكستانەی كە من 
هەڵیدەبژێرم، مەرج نییە 

حاڵەتێكی تێدا بێت كە بەسەر 
من هاتبێت، بەڵكو من سەیری 

خەڵك بە گشتی دەكەم.


